
PROKURATURA ORGANLARINING YOSHLAR O‘RTASIDA
HUQUQBUZARLIKLAR PROFILAKTIKASINI AMALGA OSHIRISH BORASIDA
HAMKORLIK FAOLIYATI

Annotatsiya. Mazkur maqolada prokuratura organlarining yoshlar o‘rtasida huqugbuzarliklar profilaktikasini
amalga oshirishdagi o‘rni, ular tomonidan boshqa davlat organlari, huqugni muhofaza giluvchi idoralar, mahalla,
ta’lim muassasalari hamda jamoat tashkilotlari bilan olib borilayotgan o‘zaro hamkorlikning nazariy va amaliy
jihatlari tahlil etilgan. Shuningdek, prokuratura organlarining ichki va tashqi hamkorligi, yoshlar huquqlari,
erkinliklari va manfaatlarini himoya qilishdagi roli, jinoyatchilikni erta oldini olishga qaratilgan mavjud tajriba va
konseptual yondashuvlar yoritilgan. Muallif tomonidan ushbu yo‘nalishda normativ-huquqiy bazani
takomillashtirish, hamkorlik mexanizmlarini kuchaytirish, yangi axborot tizimlarini joriy etish zarurati asoslab
berilgan. Maqola yakunida prokuratura organlari faoliyatini “Taraqqiyot strategiyasi”da belgilangan vazifalar
bilan uyg‘unlashtirishning ahamiyati ochib berilgan.

Kalit so‘zlar: prokuratura, yoshlar, huqugbuzarliklar profilaktikasi, idoralararo hamkorlik, ichki hamkorlik,
tashqi hamkorlik, huqugni muhofaza qiluvchi organlar, profilaktika chora-tadbirlari, jinoyatchilikning oldini olish,
axborot tizimlari, huquqgiy madaniyat, davlat siyosati, Taraqqiyot strategiyasi.

DOI: https://doi.org/10.47390/SPR1342V5S111Y2025N51

Mamlakatimiz kelajagi - yoshlar o‘rtasida huqugbuzarliklarning oldini olish, unga qarshi
kurash, huquqgbuzarliklar profilaktikasini amalga oshirish davlat huquqiy siyosatining muhim

360


http://www.orcid.org/0000-0003-0078-2463
mailto:udjahongir@gmail.com
https://doi.org/10.47390/SPR1342V5SI11Y2025N51

SCIENCEPROBLEMS.UZ-ljtimoiy-gumanitar fanlarning dolzarb muammolari NeS/11 (5) - 2025

yo‘nalishlaridan biri hisoblanadi. Yoshlar tomonidan sodir etiladigan huqugbuzarlik
turlarining xilma-xilligi, uni aniqglash, fosh etish, unga qarshi kurash barcha davlat
organlarining, dastavval maxsus vakolatli huqugni muhofaza qiluvchi organlarning
imkoniyatlaridan foydalanishni taqozo etadi.

Prokuratura organlarining boshqa huquqgni muhofaza qiluvchi organlar bilan yoshlar
o‘rtasida huqugbuzarliklar profilaktikasini amalga oshirish bo‘yicha birgalikdagi hamkorlik
faoliyati ularga berilgan vakolatlar doirasida qonun ustuvorligini ta’'minlashga, qonuniylikni
mustahkamlashga, yoshlarning huquqlari, erkinliklari va qonuniy manfaatlarini himoya
qilishga, ular o‘rtasida jinoyatchilikni barvaqt oldini olishga, huqugbuzarliklar profilaktikasini
amalga oshirishga xizmat qiladi.

L.P.Shersten fikricha, “Bugungi kunda jamiyatimiz oldida turgan eng dolzarb va ijtimoiy
ahamiyatga ega vazifalardan biri, albatta, yoshlar o‘rtasida jinoyatlar ko‘payishini kamaytirish,
ularning oldini olish samaradorligini oshirish yo‘llarini izlashdan iboratdir” [1]..

Prezidentimiz Sh.Mirziyoyev ta’kidlaganidek, jinoyatni aniqlash, uning negizini topish,
huqugbuzarliklarning oldini olish, uni jilovlash mutasaddilarning eng asosiy
vazifasidir. Jinoyatchiga jazo berishdan ko‘ra, uning oldini olish afzal. Bu yo‘nalishda
hamkorlikni kuchaytirish lozim. Jinoyatchilikka qgarshi kurash nafagat huqug-tartibot
organlarining, balki barchamizning faoliyatimiz mezoni bo‘lishi kerak[2].

Shuni qayd etish lozimki, birgina prokuratura organlarining yoshlar o‘rtasida
huqugbuzarliklar profilaktikasi faoliyatini amalga oshirishi ular oldiga qo‘yilgan vazifalardan
ko‘zlangan maqsadga erishish imkonini bermaydi. Yoshlar o‘rtasida huqugbuzarliklar
profilaktikasi puxta o‘ylangan hamkorlik rejalari asosida ishtirokchilarning funksiyalarini aniq
belgilagan holda tashkillashtiriladi. Yoshlar o‘rtasida huqugbuzarliklar profilaktikasini amalga
oshirishda davlat va xo‘jalik boshqaruvi organlari, idoralar, fugarolarning o‘zini 0‘zi boshqgarish
organlari, jamoat birlashmalari, korxonalar, muassasalar, tashkilotlar, mansabdor shaxslarning
samarali hamkorlik faoliyati yoshlar o‘rtasida huqugbuzarliklar sodir etilishini erta oldini
olishga, ularning huqugqlari, erkinliklari va qonuniy manfaatlarini ro‘yobga chiqarishga,
muammolarini tezkor hal etishga, buzilgan huquglarini tiklashga yordam beradi.

0.S.Sultonovning ma’lum qilishicha, “Prokuror nazorati amaliyoti tahlili dastlabki tergov
organlarining profilaktika faoliyati boshqa organlar bilan o‘zaro ta’siri va o‘zaro xabardorligi,
birgalikdagi faoliyati mexanizmi hanuzgacha yetarli darajada tartibga solinmagan bo‘lib, bu esa
jinoyatlar profilaktikasi bo‘yicha chora-tadbirlar majmuasining oz vaqtida va maqsadga
muvofigligini ta’'minlashga imkon bermaydi” [3].

Yoshlar o‘rtasida huquqgbuzarliklar profilaktikasini amalga oshirishda o‘rganiladigan va
tahlil qgilinadigan asosiy masalalardan biri yoshlar tomonidan so‘nggi yillarda sodir etilgan
huqugbuzarliklar soni va turi hisoblanadi. Bundan ko‘rinib turibdiki, prokuratura organlari
tomonidan yangi axborot tizimlarini yaratish, mavjud axborot tizimlarini takomillashtirish
bo‘yicha choralar ko‘rilishiga qaramasdan ayrim huquqgni muhofaza qiluvchi organlar hamda
idora va tashkilotlarning o‘zaro hamkorlik faoliyatida muammolar ko‘zga tashlanmoqda. Bu
esa, yoshlarning buzilgan huquqglarini oz vaqtida himoya qilishga, murojaatlariga tezkor
munosabat bildirishga, muammolari yechimi bo‘yicha hamkorlikda ishlarni tashkil etishga
ta’sir etadi.

Interaction (o‘zaro hamkorlik) - ishda eng yaxshi natijalarga erishish uchun boshqalar
bilan munosabatlarni o‘rnata olish qobiliyati [4]. hisoblanadi. Shubhasiz, zamonaviy

huquqgbuzarliklar profilaktikasi faoliyatida ma’lumot va materiallar tahlili, hamkorlik ishi,
texnologiya muhim rol o‘ynaydi [5].

P.P.Fantrov va V.M.Shinkaruklar huquqgbuzarliklar profilaktikasi sohasidagi
prokuratura faoliyatini huquqiy tartibga solish muammolaridan biri sifatida
huqugbuzarliklarning oldini olish bo‘yicha chora-tadbirlar tizimida subyektlarning
muvofiqlashtiruvchisi sifatida prokuratura organlarining o‘zaro hamkorligi mexanizmini
tartibga soluvchi qonunchilik normalarining nomukammalligini ko‘rsatadi. Shuningdek,
prokuratura organlarining huqugbuzarliklar profilaktikasi sohasidagi faoliyatini tartibga
soluvchi qonun hujjatlarini tizimlashtirish profilaktika chora-tadbirlarini amaliy qo‘llash
muammolarini hal etishga va umuman prokuratura faoliyati samaradorligini oshirishga xizmat
qilishini ta’kidlaydi [6].

P.P.Fantrov, M.V.Bobovkin, S.A.Medentsovlarning fikriga ko‘ra, “Voyaga etmaganlar
o‘rtasida ekstremizmga qarshi kurashish bo‘yicha muayyan vakolatlarni amalga oshirishda
prokurorlar fagat gonun hujjatlarida belgilangan vakolatlari doirasida harakat qilishlari shart.
Voyaga yetmaganlar o‘rtasida ekstremistik jinoyatlar sodir etilishining oldini olish bo‘yicha
prokuratura faoliyatidagi asosiy muammolar qatoriga quyidagilar kiradi: rasmiyatchilik;
profilaktika ishlariga individual yondashuvning yo‘qligi; idoralararo hamkorlik muammolari.

Voyaga yetmagan huqugbuzarlarga ta’sir ko‘rsatishning yangi usullarini joriy etish,
voyaga yetmaganlar o‘rtasida ekstremistik jinoyatlar sodir etilishining oldini olish bo‘yicha
barcha subyektlarning o‘zaro hamkorligi mexanizmini takomillashtirish, prokurorlarni voyaga
yetmaganlar o‘rtasida ekstremistik jinoyatlar sodir etilishining oldini olish bo‘yicha faoliyatga
va boshqa chora-tadbirlarga ixtisoslashtirish hamda nazorat qilinadigan va boshqa sohadagi
profilaktika subyektlari faoliyati ustidan rasmiy emas, puxta nazoratni amalga oshirish orqali
hal etilishi mumkin” [7].

O‘zaro hamkorlik prokuratura organlarida ishni tashkil etishning mohiyati va
mazmunini aks ettiruvchi asosiy masalalardan biri ekanligini hisobga olsak, u umumiy maqsad
va vazifalarga ega bo‘lgan ikki yoki undan ortiq subyektlarning kelishilgan faoliyatini
anglatishini yodda tutish kerak. Bunday holda, o‘zaro ta’sir o‘zaro alogalar, ma'lumotlar
almashinuvi, sa’y-harakatlarni birlashtirish, hamkorlik subyektlarining bir-biriga ta’siri, o‘zaro
alogada bo‘lgan bir tomonning 0z muammolarini ikkinchi tomonning katta imkoniyatlari va
salohiyati hisobiga hal qgilishda ifodalanadi [8].

Sh.Z. Narziyev, A.O"Isomiddinovlar huqugbuzarliklar profilaktikasi faoliyatida o‘zaro
hamkorlikning muhim jihatlarini tahlil qilib, quyidagi fikrlarni ilgari suradi: “Huqugbuzarliklar
profilaktikasini bevosita amalga oshiruvchi organlar va muassasalar bilan hamkorlik qilish,
huqugqiy tartibni mustahkamlash va jamoatchilik xavfsizligini ta’'minlash muhim ahamiyatga
ega. Hamkorlik — bu magqsadlarni amalga oshirish uchun turli shaxslar, tashkilotlar yoki
guruhlar o‘rtasida o‘zaro yordam, resurslarni birlashtirish va tajriba almashish jarayonidir.
Huqugbuzarlik profilaktikasi, jamiyatdagi huquqgni buzilishlarning oldini olish maqgsadida
amalga oshiriladi. Bu jarayonda bir nechta davlat organlari va tashkilotlar o‘zaro hamkorlik
qilishadi. Huqugbuzarlik profilaktikasini amalga oshiruvchi organlar va muassasalarning
o‘zaro hamkorligi - bu jamiyatda huqugbuzarliklarning oldini olish, huqugni muhofaza qiluvchi
organlar, davlat va nodavlat muassasalari o‘rtasidagi samarali va muvofiglashtirilgan
faoliyatdir” [9].

Shuni ta’kidlash lozimki, prokuratura organlari yoshlar o‘rtasida huqugbuzarliklar
profilaktikasi faoliyatini ichki va tashqi hamkorlik doirasida amalga oshiradi. Prokuratura
organlarining ichki hamkorligi O‘“zbekiston Respublikasining “Prokuratura to‘g'risida”gi
Qonuni 10-moddasida mustahkamlangan prokuratura organlari tizimida nazarda tutilgan
prokuratura organlarining o‘zaro hamkorligida namoyon bo‘ladi. Biroq, prokuratura organlari
tomonidan yoshlar o‘rtasida huqugbuzarliklar profilaktikasi bilan bog‘liq ishlarni tashkil etish
va o‘zaro ichki hamkorlikni amalga oshirishda yuqori turuvchi tegishli prokurorga hamda
O‘zbekiston Respublikasi Bosh prokuroriga bo‘ysunuv va ular oldida hisobdorlik inobatga
olinadi.

Darhaqgiqat, prokuratura organlarining yoshlar o‘rtasida huqugbuzarliklar
profilaktikasini amalga oshirishda tashqi o‘zaro hamkorlik ham muhim ahamiyat kasb etadi.
Tashqi ozaro hamkorlik yoshlarning muammolarini aniqlash, o‘rganish, hal qilish hamda
ularga huquqiy va boshqga yo‘nalishlarda amaliy ko‘mak, yordam, maslahat berish, ularning
huquqiy ongi va huquqiy madaniyatini oshirish uchun mavjud kuch va vositalardan,
imkoniyatlardan samarali foydalanishga qaratilgan yagona maqsadga yo‘naltirilgan hamkorlik
munosabatlaridir. Prokuratura organlari yoshlar o‘rtasida huquqgbuzarliklar profilaktikasi
faoliyatini amalga oshirishda davlat organlari, mahalliy davlat hokimiyati organlari, sudlar,
ommaviy axborot vositalari, jamoat va boshqa tashkilotlar bilan o‘zaro hamkorlik giladi.

0.M. Madaliyevning ta’kidlashicha, “Jinoyatchilikka qarshi kurash, tezkor-qidiruv
faoliyatini amalga oshirish, surishtiruv o‘tkazish, dastlabki tergovda qonunlarning bajarilishi
ustidan prokuror nazoratini ta’'minlash jarayonida prokuraturaning huquqni muhofaza
giluvchi boshqga idoralar bilan hamkorligi natijasida jinoyatchilik ildiziga bolta uriladi va
jamiyatda fugaro va insonlarning tinch-xotirjam yashab, ishlashlari uchun zamin yaratiladi,
jinoyatchilik dinamikasida barqarorlik vujudga keladi” [10].

Darhaqiqat, prokuratura organlarining huquqgbuzarliklar profilaktikasi faoliyatida
boshga huqugni muhofaza qiluvchi organlardan tashqari, mahalla fuqarolar yig‘ini, maktab,
ota-onalar, psixolog mutaxassislar bilan hamkorlikda profilaktik chora-tadbirlarning amalga
oshirilishi yoshlar o‘rtasida huqugbuzarliklar sodir etilishini barvaqt oldini olishda muhim
ahamiyat kasb etadi.

Tahlillar shuni ko‘rsatadiki, fikrimizcha, prokuratura organlarining yoshlar o‘rtasida
huqugbuzarliklar profilaktikasini amalga oshirish borasida hamkorlik faoliyati deganda,
prokuratura organlarining tegishli davlat va xo‘alik boshqgaruvi organlari, idoralar,
fugarolarning o‘zini 0‘zi boshqarish organlari, jamoat birlashmalari, korxonalar, muassasalar,
tashkilotlar, mansabdor shaxslar bilan yoshlar o‘rtasida huqugbuzarliklarni profilaktika qilish,
ularning sifatli ta’lim-tarbiya olishi, vatanparvar, qonunga itoatkor, huqugbuzarliklarga
toqatsiz barkamol avlod sifatida shakllanishida ozaro samarali hamkorligi tushuniladi.

Jinoyatlarni aniqlash, oldini olish, ularga chek qo‘yish, fosh etish va tergov qilish
jarayonida huqugni muhofaza qiluvchi organlar va tergov apparatlarining o‘zaro hamkorligi
mavjud obyektiv omillardan kelib chigadigan real zaruratga aylanib bormoqda.

Prokuratura organlarining yoshlar o‘rtasida huqugbuzarliklar profilaktikasi bo‘yicha
hamkorlik faoliyati tahlillaridan kelib chigib shuni alohida qayd etish lozimki, O‘zbekiston
Respublikasining “Prokuratura to‘grisida”gi Qonunida O‘zbekiston Respublikasi Bosh
prokuraturasi O‘zbekiston Respublikasining qonunchiligi va xalgaro shartnomalariga muvofiq
chet el davlatlarining tegishli organlari bilan prokuror nazorati, jinoyatchilikka garshi kurash

sohasida hamda boshga masalalar bo‘yicha hamkorlik qilishiga oid norma mustahkamlangan
bo‘lib, mazkur Qonunda prokuratura organlarining davlat va xo‘jalik boshqaruvi organlari,
idoralar, fuqarolarning o‘zini o‘zi boshqgarish organlari, jamoat birlashmalari, korxonalar,
muassasalar, tashkilotlar, mansabdor shaxslar, fuqarolar bilan yoshlar o‘rtasida
huqugbuzarliklar profilaktikasi sohasida va boshqa yo‘nalishlarda o‘zaro hamkorligi masalasi
belgilanmagan.

Yuqorida fikr-mulohazalari o‘rganilgan ayrim huqugshunos olimlarning qarashlari,
xorijiy davlatlar qonunchiligi tahliliga tayangan holda O‘zbekiston Respublikasining
“Prokuratura to‘g‘risida”gi Qonunini “Prokuratura organlarining fugarolarning huquq va
erkinliklarini himoya qilish bo‘yicha o‘zaro hamkorligi” deb nomlangan yangi 81-modda
bilan to‘ldirish lozim deb hisoblaymiz.

Xulosa qilib aytganda, prokuratura organlarining yoshlar o‘rtasida huquqgbuzarliklar
profilaktikasini amalga oshirish sohasidagi idoralararo va xalgaro hamkorligining yanada
ta’sirchan tizimini yaratish mazkur faoliyatni yangi bosqichga olib chiqishga, mamlakatimizda
amalga oshirilayotgan islohotlarni, shuningdek, “Harakatlar strategiyasidan - Taraqqiyot
strategiyasi sari” tamoyiliga asosan ishlab chiqilgan yettita ustuvor yo‘nalishdan iborat 2022-
2026-yillarga mo‘ljallangan Yangi O‘zbekistonning taraqqiyot strategiyasida belgilangan
vazifalarni samarali amalga oshirishga xizmat qiladi.

